Uunga siunnersuut:
[bookmark: _Hlk198644534]Qaanaami Tunumilu angallatinut tapiissuteqarnissamut Namminersorlutik Oqartussat nalunaarutaat

Aalisarnermut aningaasaliissutinut immikkoortitat pillugit Inatsisartut inatsisaat
 nr. 15, 20. november 2006-meersumi, Inatsisartut inatsisaatigut nr. 11, 5. december 2008-meersukkut allanngortinneqartumi § 7, imm. 3 naapertorlugu makku aalajangersarneqarput: 

Kapitali 1
Atuuffia 

  § 1.  Nalunaarut Qaanaap, Ittoqqortoormiit Tasiilallu eqqaani sinerissap qanittuani aalisariutit ingerlaavartumik taarsersornissaannut nutarsarnissaannullu tapiissutinik tunniussisarnermut atorneqassaaq.  
  Imm. 2.  Taamaallaat tapiissuteqartoqarsinnaavoq angallatinik nutaanik atornikunillu pisinernut inuussutissarsiornermi atorneqarsinnaasutut akuerisaasunut 6 meterinit anginernit aammalu siunissami sivisunerusumi aalisarluarsinnaassuseq ingerlatiinnarumallugu aalisarluarsinnaasutut  nutaaliaasutullu nalilerneqartunut.

Kapitali 2
Tapiissutit 

Tapiissutinik tunniussineq

  § 2.  Inuit Qaanaami, Ittoqqortoormiini Tasiilamilu inuit nalunaarsorfianni angerlarsimaffillit angallatinik nutaanik atornikunillu pisiniarneranni tapiiffigineqarsinnaapput: 
1)  6 aamma 9,5 meterit akornanni takissusillit raajaanngitsunik aalisarnermut atugassat pisiarinerani ataatsimut akiata 85 %-ia tikillugu. 
2) 9,5 meterinit takinerit raajaanngitsunik aalisarnermut atugassat pisiarinerani ataatsimut akiata 60 %-ia tikillugu.
  Imm. 2.  Imm.1 malillugu pisinermi nalinganut tamarmiusumut ilaapput:
1) Angallat teknikikkut pisariaqartunik ikkussuiffigineqarsimasoq.
2) Isumannaallisaanermi atortut.
3) Teknikikkut ikkussukkat allat.
4) Aalisarnermut atortut ingerlatsinermullu atortut tamakkununnga assingusut allat.
5) Pisinermi teknikikkut aningaasaqarnikkullu pisariaqartumik siunnersuineq. 

Nammineerluni akilikkat

  § 3.  Naalakkersuisut tapiisinnaapput piumasaralugu qinnuteqartup nammineq aningaasaliissutini uppernarsassagai:
1) 2% angallatinut 6 – 9,5 meterit akornanni takitigisunut, aamma  
2) 5% angallatinut 9,5 meterinit takinernut 
  Imm. 2.  Nammineq aningaasaliissutitut isigineqarput:
1) Aningaasat tigoriaannaat, aamma 
2) pigisat nalillit, § 2 malillugu pisianut tamarmiusunut akiliutitut ilaasut. 

Kapitali 3 
Tuniseqqinnermi piumasaqaateqarneq

§ 4. Tapiissutit taamaallaat tunniunneqarsinnaapput aalisariut imaluunniit suliniutitut nalilik ukiuni siullerni qulini tunniunneranit allamut tunineqassanngippat. Qinnuteqartoqareerneratigulli tapiissutit utertillugit akilerneqareernerisigut tunisinissaq Naalakkersuisut akuerisinnaavaat. 
  Imm. 2.  Aamma Naalakkersuisut akuersissutigisinnaavaat tapiiffigineqartup angallat suliniummilu pigisat tunisinnaagai, piginnittoq nutaaq tapiiffigineqarnissamut piumasaqaatinik naammassinnippat.
  
Kapitali 4
Qinnuteqarneq

Qinnuteqaatit imaat

  § 5.  Qinnuteqartut Sullissivik.gl aqqutigalugu qinnuteqaammut immersugassaq immersoriarlugu nassiutissavaat. Tapiiffigineqarnissamik qinnuteqaat suliniummik nassuiaammik ilaqassaaq, makkuninnga: 
1) Qinnuteqaatip siunertaa.
2) Ingerlatsinermi aningaasaqarnermilu missingersuutit tapiiffigitinnissamut pisariaqartinneqartut amerlassusiinik nalunaarutitallit.
3) Qinnuteqartut piginnittullu amerlassusaat pillugit paasissutissat.
4) Pissarsiariniarneranut piffissaliussaq. 
5) Aalisakkat aalisarneqarusuttut atortullu kiisalu aalisariut atorneqarusuttoq pillugit pingaarnertut nassuiaatit, matumanilu angallammik nutaamik atornikumilluunniit pisineq. 

Qinnuteqaammut uppernarsaatinut piumasaqaatit

  § 6.  Taperneqarnissamik qinnuteqaat uppernarsaasersorneqassaaq, matumanilu: 
1) Inuussutissarsiutigalugu aalisarnissamut akuersissut. 
2) Angallammik pisinissamut neqeroorut kiisalu paasissutissat, matumanilu umiartornermut atorsinnaanerinut uppernarsaat kiisalu Umiartorneq pillugu Aqutsisoqarfimmit angallatinik atornikunik pisinermi qanoq issusianut nalunaarusiaq. 
3) Avataanit attartortitsisartunit neriorsuut imaluunniit nammineq aningaasalersuinissamut allatut uppernarsaatit.
4) Suliffeqarfimmik piginnittuunermut uppernarsaatit kiisalu isumaqatigiissutit attuumassuteqartut.  
5) Inuussutissarsiornermut taarsigassarsianut imaluunniit pisortanit tapiissutinut paasissutissat. 

Kapitali 6
Pineqaatissiissutit

  § 7.  Makku pissutigalugit akiliisitsisoqarsinnaavoq:
1) angallammik § 4-mut akerliusumik tuniseqqinneq, imaluunniit
2) pisortani oqartussanut paasissutissanik eqqunngitsunik salloqittaataasunilluunniit paasissutissiineq, § 5 takuuk. 
  

Kapitali 7
Atuutilersitsineq 

  § 8.  Nalunaarut ulloq xx. xxx 2026 atuutilissaaq.

